
ADRODDIAD Y PWYLLGOR DETHOL

BIL | YMGORFFORI YN Y LLYFR GWEDDI GYFFREDIN DREFN
GWASANAETH BENDITH YN DILYN PARTNERIAETH SIFIL NEU
BRIODAS RHWNG DAU BERSON O'R UN RHYW

Cefndir
Cyflwynwyd y Bil i'r Pwyllgor Sefydlog ar 11 Rhagfyr 2025.

Mae'r Bil yn ceisio awdurdodiad parhaol, drwy ychwanegu at y Llyfr Gweddi
Gyffredin, litwrgi bendith yn dilyn partneriaeth sifil neu briodas sifil rhwng dau berson
o'r un rhyw. Mae'r math o wasanaeth a gynigir yn fersiwn ddiwygiedig o'r hyn a
gymeradwywyd yn flaenorol gan y Corff Llywodraethol ym mis Medi 2021 am gyfnod
arbrofol o bum mlynedd.

Yn unol ag adran 27 (5) o Bennod Il o'r Cyfansoddiad, cyhoeddodd y Pwyligor
Sefydlog, gan ei fod yn fodlon bod y Bil mewn trefn, gopi o'r bil yn Gymraeg a
Saesneg i holl aelodau'r Corff Llywodraethol, ynghyd & nodyn esboniadol.

Penderfynodd y Pwyllgor Sefydlog hefyd na ddylid ymgynghori yn ffurfiol &'r
esgobaethau, yn unol ag adran 28 (2) o Bennod II.

Hysbysodd yr Ysgrifennydd Lleyg holl aelodau'r Corff LIywodraethol fod Pwyligor
Dethol wedi'i benodi yn unol ag Adran 28 (1) o Bennod Il at ddibenion ystyried a
choladu unrhyw welliannau i'r Bil a gyflwynwyd gan aelodau'r Corff LIywodraethol,
gan eu gwahodd i gyflwyno unrhyw welliannau felly o fewn chwe wythnos. Erbyn y
dyddiad cau, 12 Chwefror 2026, roedd dau ymateb wedi dod i law gan aelodau'r
Corff Llywodraethol.

Roedd y cyntaf gan Mrs Della Nelson, aelod lleyg etholedig o esgobaeth Llandaf, a
gynigiodd sawl gwelliant manwl i'r Litwrgi.

Roedd yr ail gan y Parchedig Andy Kitchen, clerig etholedig o esgobaeth Llanelwy, a
gynigiodd ddau welliant, (1) paragraff 6 newydd i gadarnhau na ddylid gwrthod
ordeinio unrhyw un na gwrthod ei dderbyn i'r broses ddirnadaeth ar sail ei
amharodrwydd i weinyddu mewn gwasanaeth a awdurdodwyd gan y Canon hwn a
(2) paragraff ychwanegol i'r perwyl na fydd unrhyw ddeiliad swydd yn cael ei orfodi i
gymryd rhan mewn gwasanaeth a awdurdodir gan y Canon hwn.

O fewn chwe mis i'w benodi, rhaid i'r Pwyllgor Dethol adrodd i'r Pwyllgor Sefydlog ar
bob gwelliant arfaethedig ac ar a ddylid ystyried y Bil yn un 'annadleuol' ai peidio.
Gall y Pwyllgor Dethol hefyd wneud ei gynigion ei hun. Rhaid i'r Pwylligor Sefydlog
wedyn gyhoeddi adroddiad y Pwyllgor Dethol i holl aelodau'r Corff LIlywodraethol a
rhaid iddo osod y Bil i'w ystyried yn y Pwyllgor yng nghyfarfod nesaf y Corff
Llywodraethol yn unol ag adran 29 o Bennod Il o'r Cyfansoddiad.



Mae'r Pwyllgor Dethol wedi cyfarfod ddwywaith, a dyma ei adroddiad i'r Pwyllgor
Sefydlog.

Gwelliannau a gynigiwyd gan aelodau'r Corff LIywodraethol

Gwelliannau a gynigiwyd gan Mrs Della Nelson (a gwelliannau amgen
arfaethedig gan y Pwyllgor Dethol)

Mae'r holl welliannau isod yn welliannau arfaethedig i destun y litwrgi. Cynigir
gwelliannau 1-17 heb lythyr cyfatebol gan Mrs Nelson. Mae'r gwelliannau amgen a
gynigir gan y Pwyllgor Dethol ei hun yn cynnwys llythyren gyfatebol (e.e. 1A, 8A, 8B
ac ati).

Tudalen 4

Newid 'Gall y par ddod i mewn i'r eglwys gyda'i gilydd yn arwydd o'r ymrwymiad a
wnaethant eisoes y naill i’r llall, yn eu Priodas Sifil/Partneriaeth Sifil."i 'Gall E. ac E.
ddod i mewn i'r eglwys gyda'i gilydd.’

GWELLIANT 1 - HEB El ARGYMELL GAN Y PWYLLGOR DETHOL

Nid yw'r gwelliant hwn yn cael ei argymell gan y Pwyligor Dethol, ond mae'r
Pwyllgor yn dymuno cynnig gwelliant amgen, tebyg. Roedd y Pwyligor o'r farn
ei bod hi'n anurddasol i ruddell gyfeirio at 'E.ac E.", a ddefnyddir yn gyffredinol
yn Litwrgiau’r Eglwys yng Nghymru ar gyfer testunau, nid rhuddellau, ond
mae’n cytuno a sylwedd y gwelliant arfaethedig hwn. Felly, mae'r Pwyllgor yn
cynnig:

Tudalen 4

Newid 'Gall y par ddod i mewn i'r eglwys gyda'i gilydd yn arwydd o'r ymrwymiad a
wnaethant eisoes yn eu Priodas Sifil/Partneriaeth Sifil." | 'Gall y par ddod i mewn i'r
eglwys gyda'i gilydd.’

GWELLIANT 1A - CYNIGIWYD GAN Y PWYLLGOR DETHOL

Tudalen 4

Newid 'i ddathlu uniad E.ac E.'i 'ddiolch am ymrwymiad E.ac E..."



GWELLIANT 2 - HEB El ARGYMELL GAN Y PWYLLGOR DETHOL

Cytunodd y Pwyllgor Dethol bod 'diolch' yn hytrach na 'dathlu’ yn eiriad gwell,
ond nid oedd yn cytuno bod disodli 'uniad' am 'ymrwymiad' yn ddymunol.
Waeth a yw'n bartneriaeth sifil neu'n briodas sifil, mae'r ddau yn uniadau yn
unol ag ystyr y term yn gyffredinol. Mae'r Pwyllgor felly yn cynnig gwelliant
amgen.

Tudalen 4

Newid 'Garedigion yng Nghrist, yr ydym wedi ymgynnull ym mhresenoldeb Duw i
ddathlu uniad E.ac E..." i 'Garedigion yng Nghrist, rydym wedi ymgynnull ym
mhresenoldeb Duw i roi diolch am uniad E.ac E..."

GWELLIANT 2A - CYNIGIWYD GAN Y PWYLLGOR DETHOL

Tudalen 4

Newid ‘gweddio am fendith Duw ar eu Priodas/Partneriaeth Sifil' i ‘gweddio am
fendith Duw arnynt.’

GWELLIANT 3 - HEB El ARGYMELL GAN Y PWYLLGOR DETHOL

Roedd y Pwyllgor Dethol yn teimlo ei bod yn unol & phwrpas a nod y Bil hwn
a'r litwrgi cysylltiedig i weddio am fendith Duw ar y Briodas [Sifil] neu'r
Bartneriaeth Sifil ac nid ar yr unigolion yn unig. Felly nid yw'n argymell y
gwelliant hwn.

Tudalen 4

Newid 'ymrwymo, y naill i’r llall, mewn cyfamod gydol oes'i 'ymrwymo, y naill i’r llall,
mewn adduned gydol oes.’

GWELLIANT 4 - HEB El ARGYMELL GAN Y PWYLLGOR DETHOL

Roedd y Pwyllgor Dethol o'r farn nad yw'n briodol newid y gair 'cyfamod' i
‘adduned'. Mae'r gair cyfamod yn iaith Feiblaidd sylfaenol sy'n disgrifio
perthynas ffyddlon, atebol gerbron Duw. O fewn litwrgi Anglicanaidd mae'n
estyn y tu hwnt i briodas sanctaidd i fywyd bedyddiedig, ordeiniedig ac o
adduned. Nid yw ei ddefnydd yma yn ailddiffinio priodas; mae'n cydnabod
difrifoldeb ymrwymiad a wnaed o dan Dduw.



Tudalen 5

Newid 'eu rhwymo hwy ynghyd o fewn dy gyfamod perffaith' i 'eu harwain yn dy
adduned berffaith.’

GWELLIANT 5 - HEB El ARGYMELL GAN Y PWYLLGOR DETHOL

Mae'r Pwyllgor Dethol yn ailadrodd y pwynt a wnaed mewn perthynas a
Gwelliant 4, ond mae'n cynnig ychwanegiad bach i'r frawddeg fel a ganlyn:

Tudalen 5

Newid '‘Boed iddo eu rhwymo hwy ynghyd o fewn dy gyfamod perffaith'...' i ‘Boed
iddo eu rhwymo hwy ynghyd o fewn dy gariad yn dy gyfamod perffaith... '

GWELLIANT 5A - CYNIGIWYD GAN Y PWYLLGOR DETHOL

Tudalen 5

Newid 'trwy'r ymrwymiad gydol oes a wnant gerbron dy Eglwys sydd wedi ymgynnull
yma heddiw' i trwy'r ymrwymiad a wnént gerbron dy Eglwys sydd wedi ymgynnull
yma heddiw.’

GWELLIANT 6 — HEB El ARGYMELL GAN Y PWYLLGOR DETHOL

Ni allai'r Pwyllgor Dethol argymell y gwelliant hwn a'r goblygiad nad oes
bwriad i'r perthnasoedd sy'n berthnasol i'r cyfryw wasanaethau bendith fod yn
berthnasoedd gydol oes. Fodd bynnag, derbyniodd ei bod yn fwy cywir
cyfeirio at gyflwyno ymrwymiad yn hytrach na gwneud ymrwymiad (a wnaed
yn y seremoni sifil flaenorol). Mae'r Pwyllgor felly yn cynnig gwelliant amgen.

Tudalen 5
Newid 'trwy'r ymrwymiad gydol oes a wnént gerbron dy Eglwys sydd wedi ymgynnull

yma heddiw' i 'trwy'r ymrwymiad gydol oes a gyflwynant ger dy fron di a'th Eglwys
sydd wedi ymgynnull yma heddiw.’

GWELLIANT 6A — CYNIGIWYD GAN Y PWYLLGOR DETHOL




Tudalen 7

Newid 'Yna saif y pér o flaen y gweinidog a'r gynulleidfa i wneud eu haddunedau
gerbron Duw a'r Eglwys’ i ‘Daw E.ac E. ymlaen, ac mae'r gweinidog yn gweddio
gyda nhw ym mhresenoldeb y gynulleidfa.’

GWELLIANT 7 - HEB El ARGYMELL GAN Y PWYLLGOR DETHOL

Mae'r Pwyllgor Dethol yn ailadrodd y pwynt a wnaed cynt am 'E.ac E.' o ran
rhuddellau. Fodd bynnag, nodwyd bod yr adran hon o'r litwrgi yn ddewisol, ac
y byddai rhuddell symlach yn gwneud hyn yn fwy clir. Felly, mae'r Pwyligor
Dethol yn cynnig

Tudalen 7

Newid 'Yna saif y pér o flaen y gweinidog a'r gynulleidfa i wneud eu haddunedau
gerbron Duw a'r Eglwys." i 'Gall y par sefyll o flaen y gweinidog.’

GWELLIANT 7A - CYNIGIWYD GAN Y PWYLLGOR DETHOL

Tudalen 7-8

Dileu Ailadrodd Addunedau a Gweithred yr Ymrwymiad yn eu cyfanrwydd ac yn eu
lle rhoi: 'Mae'r gweinidog yn dweud: E.ac E., a ydych chi’n dymuno cyflwyno eich
hunain gerbron Duw mewn gweddi heddiw?’

Par: Ydym.'

GWELLIANT 8 - HEB El ARGYMELL GAN Y PWYLLGOR DETHOL

Nid yw'r Pwyllgor Dethol yn cytuno &’r cynnig i ddileu rhan fawr o'r litwrgi.
Fodd bynnag, mae'n teimlo bod y cyfarwyddiadau ynglyn a'r gofynion a'r hyn
sy'n ofynnol ar dudalennau 7-9 braidd yn ddryslyd. Yn &l dealltwriaeth y
Pwyligor Dethol, gall y par ddewis naill ai ailadrodd addunedau y seremoni
sifil, NEU wneud Gweithred o Ymrwymiad, NEU adrodd Salm 16. Efallai y
byddant hefyd yn adrodd Salm 16 yn ogystal & naill ai ailadrodd eu
haddunedau neu wneud Gweithred o Ymrwymiad

Mae'r pwyllgor hefyd yn cydnabod bod Bendithio’r Modrwyau yn ddewisol, fel
y mae Cyfnewid modrwyau neu roddion neu gynnau cannwyll symbolaidd.
Felly, mae'r Pwyllgor Dethol yn cynnig y gwelliant canlynol i wneud hyn yn fwy
eglur:



Tudalen 8

Mewnosod 'A/NEU' cyn 'Gall y péar fynegi eu hymateb i gariad Duw yng ngeiriau
Salm 16’

GWELLIANT 8A — CYNIGIWYD GAN Y PWYLLGOR DETHOL

Ar ben hynny, yn y Weithred o Ymrwymiad, mae'r Pwyllgor Dethol yn
awgrymu defnyddio'r gair 'ailddatgan’, yn hytrach nag 'adnewyddu’, gan
gydnabod eto fod yr ymrwymiad eisoes wedi digwydd ac nad yw'n cael ei
wneud o'r newydd yn y gwasanaeth bendith:

Tudalen 7

Newid "Yr wyf yn awr yn eich gwahodd i adnewyddu eich ymrwymiad i'ch
gilydd gerbron Duw a'r Eglwys'i 'Yr wyf yn awr yn eich gwahodd i ailddatgan
eich ymrwymiad i'ch gilydd gerbron Duw a'’r Eglwys'

Gwelliant 8B — CYNIGIWYD GAN Y PWYLLGOR DETHOL

Tudalen 8

Dileu’r adran sy'n dechrau 'Bydd y naill a’r llall yn ymateb yn ei dro i'r gofynion isod’
hyd at '‘Byddwn.'

GWELLIANT 9 - HEB El ARGYMELL GAN Y PWYLLGOR DETHOL
Mae'r Pwyllgor Dethol yn nodi bod yr adran hon yn rhan o'r Weithred o
Ymrwymiad. Os bydd Gwelliant 8 yn llwyddo, bydd yr adran hon eisoes wedi'i
dileu. Os bydd Gwelliant 8 yn methu, yna byddai'r gwelliant hwn yn cadw
geiriau rhagarweiniol y Weithred o Ymrwymiad fel y maent, ond yn gadael y
Weithred o Ymrwymiad heb unrhyw gynnwys o sylwedd. Felly nid yw'r
Pwyllgor Dethol yn argymell y gwelliant hwn.

Fodd bynnag, mae'r Pwyllgor Dethol yn cynnig dau welliant i'r adran hon:

Tudalen 8

(i) Newid ' Bydd y naill a’r llall yn ymateb yn ei dro i’r gofynion isod." i ‘Bydd y
naill a’r llall yn ymateb yn ei dro i'r cwestiwn canlynol.’;

(ii) Dileu ailadrodd y cwestiwn sy'n gorffen '... am weddill dy ddyddiau?’;

8



(i) Newid yr un cwestiwn o 'E., a wyt ti’n rhoi dy hunan mewn cariad,
ffyddlondeb ac ymrwymiad i E. mewn cyfamod o gariad am weddill dy
ddyddiau?'i E., a wyt ti’n ailddatgan dy ffyddlondeb a'th ymrwymiad i E.
mewn cyfamod o gariad am weddill dy ddyddiau?

GWELLIANT 9A - CYNIGIWYD GAN Y PWYLLGOR DETHOL

Tudalen 8

Rhoi cromfachau sgwar o amgylch y cwestiwn '‘Deulu a ffrindiau, a wnewch chi
gefnogi a gofalu am E.ac E. yn eu cyfamod o gariad at ei gilydd? Gwnawn.' a
gosod rhuddell yn union o'i flaen yn dweud 'Gall y gweinidog wahodd y gynulleidfa i
ymateb.'

GWELLIANT 9B - CYNIGIWYD GAN Y PWYLLGOR DETHOL

Tudalen 9
1. Dileu Bendithio’r Modrwyau.

2. Newid 'Cyfnewid Modrwyau neu’r Rhoddion neu Gynnau Cannwyll Symbolaidd’ i
‘Cyfnewid Rhoddion neu Gynnau Cannwyll Symbolaidd.’

3. Newid

'E. y fodrwy / y rhodd hon yw arwydd fy nghariad atat ti... Boed i'r arwydd hwn ein
rhwymo ynghyd mewn cyfamod diderfyn o gariad am weddill ein dyddiau gyda'n
gilydd. Gwnaf fy nghyfamod ym mhresenoldeb Duw...'

i

'E., y rhodd hon yw arwydd fy nghariad atat ti, neu [E., rwy’n cynnau'r gannwyll hon
fel arwydd o fy nghariad atat ti], yn arwydd o’'m gofal a’m hymrwymiad, ac yn
fynegiant fy mod yn fy rhoi fy hun i ti. Boed i'r arwydd hwn ein hannog mewn cariad a
ffyddlondeb, a'n cryfhau yn y dyddiau sydd i ddod. Boed i’r Duw a'n gwnaeth ni, sy’n
ein caru ni, ac sy’n rhoi bywyd i ni, ein harwain a'n cefnogi.

GWELLIANT 10 - HEB El ARGYMELL GAN Y PWYLLGOR DETHOL

Mae'r tri phwynt hyn yn gydgysylitiedig ac felly yn cael eu trin fel un gwelliant.
Nid yw'r Pwyllgor Dethol yn argymell y gwelliant hwn. Mae'n credu nad dim
ond i lan briodas y mae modrwyau yn perthyn; maent yn perthyn i'r iaith
ddynol o ymrwymiad. Ar draws diwylliannau a thraddodiadau, mae modrwy yn
arwydd o ffyddlondeb a chysondeb ac felly mae ei defnydd yn briodol yng
nghyd-destun y litwrgi hwn.

Fodd bynnag, ym marn y Pwyllgor Dethol, byddai’n ddefnyddiol pe bai
rhuddell yn egluro mai rhannau dewisol o’r litwrgi yw cyfnewid modrwyau,
cyfnewid rhoddion neu gynnau cannwyll symbolaidd.

Tudalen 9

Ychwanegu'r gair '(dewisol)' ar 61 'Cyfnewid Modrwyau neu Roddion neu Gynnau
Cannwyll Symbolaidd'

GWELLIANT 10A - CYNIGIWYD GAN Y PWYLLGOR DETHOL

Tudalen 10
Dileu 'Gall y gweinidog rwymo ei stél o gylch dwylo'r péar.’

Gwelliant 11 — HEB El ARGYMELL GAN Y PWYLLGOR DETHOL

Nid yw'r Pwyllgor Dethol yn argymell dileu'r rhuddell, ond mae'n awgrymu ffurf
ddiwygiedig o eiriad fel a ganlyn, yn rhannol er mwyn cydymffurfio ag arfer
diweddar yr Eglwys yng Nghymru er mwyn osgoi defnyddio 'ei / hi' lle bo'n
bosibl:

Tudalen 10

Newid 'Gall y gweinidog rwymo ei stél o gylch dwylo'r par'i 'Gellir rhwymo stél y
gweinidog o gylch dwylo'r par'

GWELLIANT 11A — CYNIGIWYD GAN Y PWYLLGOR DETHOL

Tudalen 10
Dileu 'Wrth i'r pér ddal dwylo:’
GWELLIANT 12 — HEB El ARGYMELL GAN Y PWYLLGOR DETHOL
Nid yw'r Pwyllgor Dethol yn cytuno y dylid dileu hyn, oherwydd gallai bylu ar y
gwasanaeth bendithio priodas neu bartneriaeth sifil. Fodd bynnag, byddai'n

briodol bod dal dwylo yn ddewisol (ynghyd &'r weithred o lapio'r stél fel
uchod), felly mae'r Pwyllgor Dethol yn cynnig gwelliant fel a ganlyn



Tudalen 10
Newid 'Wrth i'r par ddal dwylo:' i 'Gall y par ddal dwylo.’

GWELLIANT 12A — CYNIGIWYD GAN Y PWYLLGOR DETHOL

Tudalen 10

Newid ' Boed i’r Drindod anfeidrol a gogoneddus gyfnerthu’r cyfamod
rhyngoch, a rhwymo eich bywydau ynghyd & chariad'i '‘Boed i'r Drindod
anfeidrol a gogoneddus gryfhau'r cariad rhyngoch, ac arwain eich
bywydau gyda‘ch gilydd mewn ffydd a gobaith.’

GWELLIANT 13 — HEB El ARGYMELL GAN Y PWYLLGOR DETHOL

Mae'r Pwyllgor Dethol yn ailadrodd pwyntiau a wnaed o'r blaen ynglyn a'r
defnydd o'r gair 'cyfamod' yn y litwrgi.

Tudalennau 11-12

Newid 'Nertha E.ac E. wrth iddynt dderbyn dy fendith ar gyfamod eu cariad' i 'Nertha
E.ac E. wrth iddynt dderbyn dy fendith ar eu bywydau.'

GWELLIANT 14 — HEB El ARGYMELL GAN Y PWYLLGOR DETHOL

Mae'r Pwyllgor Dethol yn ailadrodd pwyntiau a wnaed o'r blaen ynglyn &'r defnydd o'r
gair 'cyfamod' yn vy litwrgi

Tudalen 12

Newid 'Cynorthwya hwy i lynu’n llwyr wrth yr addewidion a wnaethant yma heddiw' i
‘Cynorthwya hwy i aros yn ffyddlon i'r bwriadau a gyflwynant i Ti heddiw.’

GWELLIANT 15 — HEB El ARGYMELL GAN Y PWYLLGOR DETHOL

Nid yw'r Pwyligor Dethol yn cytuno a dileu cyfeiriadau at addunedau. Fodd
bynnag, yn unol &'r gwelliannau blaenorol a gynigir, mae'r Pwyllgor Dethol yn
cynnig gwelliant i'w gwneud yn glir bod yr addunedau wedi'u gwneud yn y
seremoni sifil:



Tudalen 12

Newid "Cynorthwya hwy i lynu’n llwyr wrth yr addewidion a wnaethant yma heddiw' ' i
"“Cynorthwya hwy i lynu’n llwyr wrth yr addewidion a gyflwynant ger dy fron heddiw.’

GWELLIANT 15A — CYNIGIWYD GAN Y PWYLLGOR DETHOL

Sylwadau clo ar welliannau arfaethedig Mrs Nelson

Er nad yw'r Pwyllgor Dethol wedi argymell unrhyw un o welliannau Mrs Nelson fel y
cawsant eu drafftio, mae'r pwyllgor am nodi ei ddiolch iddi am ei chyflwyniadau. Bu'’r
sylwadau o fudd mawr i'r Pwyllgor wrth iddo lunio eu dadl, ac o ganlyniad i'r pwyntiau
a godwyd ganddi mae’r pwyllgor ei hun wedi gwneud sawl cynnig a fydd, gobeithio,
yn gwella'r Bil, gan fabwysiadu rhai o'r pwyntiau defnyddiol a godwyd ganddi.



Gwelliannau a gynigiwyd gan y Parchedig Andy Kitchen
Yn sylwedd y Bil ei hun:
Ar 6l Paragraff 5, ychwanegu Paragraff 6 newydd fel a ganlyn:

Ni wrthodir ordeinio neu dderbyn unrhyw un i unrhyw gam o'r broses ddirnadaeth a
hyfforddi ar gyfer gweinidogaeth ordeiniedig neu drwyddedig ar y sail nad yw'n
fodlon cymryd rhan mewn gwasanaeth a awdurdodwyd gan y Canon hwn. Ni
wrthodir trwyddedu neu gysegru unrhyw Glerig ar y sail nad yw'n fodlon gweinyddu
mewn gwasanaeth a awdurdodwyd gan y Canon hwn.

Ymgynghorodd yr Ysgrifenyddiaeth & Mr Kitchen i egluro bwriad ei gwelliant
cyntaf, a chyda'i gytundeb fe'i haddaswyd i ddarllen fel a ganlyn:

Ni wrthodir ordeinio neu dderbyn unrhyw un i unrhyw gam o'r broses ddirnadaeth a
hyfforddi ar gyfer gweinidogaeth ordeiniedig neu drwyddedig ar y sail nad yw'n
fodlon cymryd rhan mewn gwasanaeth a awdurdodwyd gan y Canon hwn. Ni
wrthodir sefydlu, cyflwyno, penodi, trwyddedu, derbyn i swydd neu gysegru clerig,
neu wrthod caniatau i’r cyfryw clerig weinyddu, ar y sail nad yw'n fodlon gweinyddu
mewn gwasanaeth a awdurdodwyd gan y Canon hwn.

GWELLIANT 16 - ARGYMHELLWYD GAN Y PWYLLGOR DETHOL

O fewn ffydd a threfn hanesyddol yr Eglwys, mae'r Pwyllgor Dethol yn deall na
all clerigion o wahanol argyhoeddiadau diwinyddol o bosibl lywyddu mewn
gwasanaethau o'r fath. Ar 6l sefydlu bod y Cefnogwyr (yr Esgobion) yn fodlon
addasu'r gwelliant hwn, teimlai'r Pwyllgor Dethol ei fod yn iawn ei argymell.

Yn sylwedd y Bil ei hun:
Ar 6l Paragraff 5 (ac ar 6l y Paragraff 6 newydd):

Ni fydd yn ofynnol i unrhyw ddeiliad swydd sy'n rhwym o dan gyfansoddiad yr Eglwys
yng Nghymru gymryd rhan mewn gwasanaeth a awdurdodwyd gan y Canon hwn.

GWELLIANT 17 — ARGYMHELLWYD GAN Y PWYLLGOR DETHOL

Am yr un rhesymau & Gwelliant 16, cefnogodd y Pwyllgor Dethol y gwelliant
arfaethedig hwn ac mae'n ei argymell i'r Corff Llywodraethol. Mae'r Pwyllgor
Dethol yn nodi y dylid deall bod mabwysiadu'r naill neu'r llall o Welliant 16
a/neu Welliant 17 yn cynnwys y gwelliant canlyniadol i rifau’r paragraffau
dilynol.



Gwelliannau pellach i'r Bil a gynigiwyd gan y Pwyllgor Dethol

Mae gan y Pwyllgor Dethol bwer i gynnig ei welliannau ei hun i'r Bil, a nodir ym
Mhennod I, adran 28 (4) o'r Cyfansoddiad.

Adran Nodiadau newydd a gynigir

Ar 6l ymgynghori a'r Cefnogwyr, mae'r Pwyllgor Dethol yn argymell ychwanegu'r
adran nodiadau canlynol i'r litwrgi a gyhoeddir:

NODIADAU

1.) Gellir defnyddio’r gwasanaeth hwn yn unrhyw un o eglwysi’r Eglwys yng
Nghymru. Yn ogystal ag unrhyw ganiatad arall sydd ei angen, rhaid gofyn am
ganiatad yr Esgob Esgobaethol i ddefnyddio’r gwasanaeth hwn mewn unrhyw
leoliad arall.

2.) Dim ond ar gyfer parau o'r un rhyw sydd eisoes wedi contractio partneriaeth
sifil neu briodas a gydnabyddir gan gyfraith sifil Cymru a Lloegr y gellir
defnyddio’r gwasanaeth hwn. Dylai'r gweinidog weld copi o'r dystysgrif priodas
neu bartneriaeth sifil berthnasol cyn cynnal y gwasanaeth. Os yw partneriaeth
sifil neu briodas wedi'i chontractio mewn awdurdodaeth gyfreithiol arall ac nad
yw'r bartneriaeth honno yn cael ei chydnabod gan gyfraith Cymru a Lloegr,
rhaid ymgynghori &'r Esgob Esgobaethol am arweiniad pellach.

3.) Nid oes gofyniad preswylio, aelodaeth na chysylltiad cymwys mewn perthynas
a'r defnydd o adeilad eglwysig penodol, er y disgwylir y dylai parau allu
dangos rhywfaint o gysylitiad &'r adeilad eglwysig neu'r gynulleidfa lle maent
yn gofyn am gael defnyddio’r gwasanaeth.

4.) Nid oes terfyn amser ar 61 unrhyw seremoni sifil ynghylich pryd y gellir gofyn
am y gwasanaeth hwn.

5.) Pan fydd péar yn dymuno ailadrodd yr addunedau a wnaed yn eu seremoni
sifil, rhaid gwneud hyn heb eu newid. Ni chaniateir defnyddio’r addunedau o
unrhyw litwrgi priodas awdurdodedig yr Eglwys yng Nghymru (gydag
addasiad neu hebddo).

6.) Fel y nodir yn y canon cyhoeddi, nid oes rhaid i unrhyw glerig weinyddu yn 'y
gwasanaeth hwn. Pan fo clerig yn teimlo na all weinyddu mewn gwasanaeth
o'r fath na dirprwyo i gydweithiwr, rhaid cyfeirio’r par at yr Esgob Esgobaethol
a fydd yn gwneud trefniadau ar gyfer darpariaeth amgen.

7.) Mae'r ffioedd taleithiol a bennir ar gyfer y Gwasanaeth Bendith (yn dilyn
Priodas Sifil neu Bartneriaeth Sifil) yn berthnasol i'r gwasanaeth hwn.

GWELLIANT 18 — CYNIGIWYD GAN Y PWYLLGOR DETHOL

Yn ogystal ag ymgynghori a'r Cefnogwyr, dosbarthwyd drafft cynharach o'r
Nodiadau hyn i holl aelodau'r Corff LIlywodraethol cyn cyfarfod y Pwyligor
Dethol.

Derbyniwyd sylwadau gan Dr Heather Payne, a arweiniodd at gyfres o fan
newidiadau i'r testun, gan newid 'dylai' i 'rhaid' mewn rhai mannau.

Cafwyd sylwadau hefyd gan Mrs Della Nelson. Roedd y rhain yn canolbwyntio
ar nodiadau 3 a 6. Roedd Mrs Nelson o'r farn nad yw'r cynigion yn y sefyllfa
lle nad yw gweinidog yn barod i weinyddu yn ddigon manwl, a byddai'n well
creu system ffurfiol o optio i mewn a bod y litwrgi newydd hwn ar gael yn unig
yn y cyfryw eglwysi sydd wedi optio i mewn (ac yna gellid hysbysebu rhestr o'r
eglwysi hynny yn gyhoeddus).

Nid oedd y Pwyllgor Dethol yn cytuno a'r cynnig hwn o ran sylwedd, ond
nododd hefyd mai gwell fyddai cyfyngiad o'r fath ar y defnydd cyfreithlon o’r
litwrgi yn nhestun y bil ei hun, yn hytrach nag yn y nodiadau ar vy litwrgi.

Argymhelliad ynghylch a ddylid ystyried y Bil yn annadleuol

O dan Adran 28(6) o Bennod Il o'r Cyfansoddiad, rhaid i'r Pwyllgor Dethol argymell i'r
Pwyllgor Sefydlog a ddylid ystyried a yw'r Bil yn un annadleuol ai peidio.

Mae aelodau'r Corff Llywodraethol wedi cynnig gwelliannau (rhai ohonynt a
argymhellwyd gan y Pwyllgor Dethol a rhai gan eraill), ac mae'r Pwyllgor Dethol ei
hun wedi argymell sawl gwelliant i destun y Bil, mae'r Pwyligor Dethol yn unfrydol o'r
farn mai ei argymhelliad i'r Pwyllgor Sefydlog yw y dylid ystyried nad yw'r Bil yn un
annadleuol.

Os yw'r Pwyligor Sefydlog yn cytuno &'r argymhelliad hwn, bydd pob gwelliant a
gynigir gan y Pwyligor Dethol yn cael ei drafod yn y Corff Llywodraethol yn ystod y
cam Pwyllgor.

Mae'r argymhellion gan aelodau'r Corff Llywodraethol i'r Pwyllgor Dethol, a chan

aelodau'r Pwyllgor Dethol, oll wedi'u hystyried yn ofalus ac mae'r Pwyligor Dethol yn
cynnig ei adroddiad yn unfrydol.

Atodiadau i'r Adroddiad hwn

Mae Atodiad 1 i'r Adroddiad hwn yn atgynhyrchu'r paragraffau esboniadol o
gyflwyniadau Mrs Nelson a'r Parch Mr Kitchen.

Ar ran y Pwyllgor Dethol
Yr Hybarch Mark Preece, CADEIRYDD



Atodiad 1

Cyflwyniadau gan aelodau'r Corff Llywodraethol
1. Mrs Della Nelson (Aelod lleyg etholedig Llandaf)
Nodyn esboniadol

Nododd Memorandwm Esboniadol yr Esgobion sy’n gysylitiedig &’r ddarpariaeth
arbrofol ei bod yn "fugeiliol anghynaliadwy i'r Eglwys wneud unrhyw ddarpariaeth
ffurfiol ar gyfer y rhai mewn perthnasoedd o'r un rhyw". Felly, cafodd y ddefod
arfaethedig ei hamlinellu fel ymateb bugeiliol, wedi'i gwahaniaethu'n benodol oddi
wrth briodas, ac nid fel datblygiad athrawiaethol neu ailddiffiniad o ddysgeidiaeth yr
Eglwys ar briodas.

Cadarnhaodd y Memorandwm fod yr Eglwys wedi derbyn priodas yn hanesyddol fel
undeb gydol oes un dyn ac un fenyw, diffiniad a nodir hefyd yn y Catecism ac yny
Gwasanaethau Priodas (2010), ac roedd cydnabyddiaeth y byddai unrhyw fath o
ailystyried dysgeidiaeth yr Eglwys ar briodas yn gofyn am waith diwinyddol ar wahan,
penodol. Felly, mae'n bwysig nad yw gwasanaeth bendith yn gweithredu yn
anfwriadol fel defod sy’n cyfateb i briodas neu sydd yr un fath & phriodas.

Mae iaith undeb, cyfamod, rhwymo, ac ymrwymiad o gyfamod gydol oes, ynghyd a
gweithredoedd symbolaidd a gysylltir yn agos a phriodas, yn cario ystyr diwinyddol a
litwrgaidd sefydledig o fewn athrawiaeth ac arfer yr Eglwys ac yn gweithredu'n
gyhoeddus fel arwyddion o briodas. Mae eu defnyddio mewn defod a ddisgrifir yn
benodol fel defod nad yw'n wasanaeth priodas yn peryglu cuddio'r gwahaniaeth y
mae'r esgobion wedi ceisio ei gynnal a gall arwain parau a chynulleidfaoedd i ddod
i'r casgliad nad yw'r Eglwys yn glir ynglyn &'i dysgeidiaeth ar briodas, neu ei bod hi,
mewn gwirionedd, yn cynnig priodas o dan enw arall.

Mae'r gwelliannau arfaethedig felly yn ceisio sicrhau bod y ddefod yn gweithredu'n
glir ac yn onest fel darpariaeth fugeiliol o weddi a bendith, sy'n canolbwyntio ar
arweiniad, ffyddlondeb, a gras cynhaliol Duw, tra'n osgoi iaith a symbolaeth sy'n
benodol i briodas. Wrth wneud hynny, maent yn cynnal cymeriad caniataol y
ddarpariaeth, yn parchu cydwybod, yn cadw undod, ac yn parhau i fod yn gyson a'r
egwyddorion a nodir ym Memorandwm Esboniadol yr esgobion eu hunain



2. Y Parchedig Andy Kitchen (Clerig etholedig, esgobaeth Llanelwy)
Nodyn Esboniadol

Trwy gydol y cyfnod o ddirnadaeth, mae'r Fainc wedi cadarnhau'n gyson na fydd yn
ofynnol i unrhyw unigolyn gymryd rhan mewn unrhyw wasanaeth a awdurdodwyd o
dan y gwelliannau arfaethedig i'r Canon. O fewn ffydd a threfn hanesyddol yr Eglwys,
fel rhan o'r Un Eglwys, Sanctaidd, Gatholig ac Apostolaidd, mae'n amlwg na all
clerigion o wahanol argyhoeddiadau diwinyddol lywyddu mewn gwasanaethau o'r
fath.

Bwriad y gwelliannau arfaethedig i'r Cyfansoddiad felly yw diogelu'r egwyddor hon
drwy sicrhau nad oes unrhyw un yn cael ei eithrio o'r weinidogaeth o fewn yr Eglwys
yng Nghymru ar sail ei argyhoeddiadau diwinyddol ynglyn &'r mater hwn, ac nad oes
rhaid i neb gymryd rhan mewn gwasanaeth o'r fath yn erbyn ei gydwybod. Bydd y
gwelliannau arfaethedig hyn hefyd yn diogelu cydwybod llawer o ddeiliaid swyddi
lleyg - gan gynnwys Wardeiniaid Eglwysi, Is-wardeiniaid, ystlyswyr, ac aelodau o
Gynghorau Ardaloedd Gweinidogaeth - sy'n gofalu yn ffyddlon am ein heglwysi a'n
mannau addoli, ond nad ydynt efallai yn teimlo eu bod yn gallu hwyluso neu alluogi
gwasanaethau o'r fath. Rwy'n credu—ynghyd a chydweithwyr sydd & phryderon
tebyg—fod yr ychwanegiadau hyn yn hanfodol os yw’r bil hwn yn cael ei basio.
Maent yn darparu'r sicrwydd angenrheidiol y bydd yr amddiffyniadau a'r
darpariaethau a gafodd eu haddo yn cadw'r un parhad ac eglurder yn arferion bywyd
yr Eglwys yng Nghymru &'r litwrgi ei hun.



